Bosna i Hercegovina

Federacija Bosne i Hercegovine

Kanton Središnja Bosna/Srednjobosanski kanton

KANTONALNI SUD NOVI TRAVNIK

Broj: 006-0-K-07-000 012

Novi Travnik, 18.09.2007. godine

                                        U IME FEDERACIJE BOSNE I HERCEGOVNE!

Kantonalni sud Novi Travnik, u vijeću sastavljenom od sudaca Slavko Marić - predsjednik vijeća te Darmin Avdić i Jasna Šatara - članovi vijeća, uz sudjelovanje zapisničara Bose Zlatunić, u kaznenom predmetu protiv optužene Samire Karadža zbog kaznenog djela „ubojstvo“ iz čl. 166. st. 1 KZ F BiH u svezi sa čl. 28. istog zakona, postupajući po izmjenjenoj optužnici Kantonalnog tužiteljstva Travnik broj Kt-602/05 od 10.09.2007. godine, nakon glavnog pretresa koji je bio javan održanog dana 14.09.2007. godine, na kojem su nazočani bili optužena Samira Karadža i njen branitelj advokat Abaz Omeragić iz Donjeg Vakufa, zastupnik optužnice kantonalni tužitelj Kantonalnog tužiteljstva Travnik Vjekoslav Vavra, oštećeni Erdin Hasanbegović i njegov punomoćnik advokat Irsan Kukić iz Travnika, po obavljenom vijećanju i glasanju dana 18.09 2007. godine donosi  a predsjednik vijeća javno objavljuje slijedeću:
P  R  E  S  U  D  U

Optužena: SAMIRA KARADŽA, kći Selima, ostali podaci kao u spisu,

K R I V A       J E

što je:

 
Dana 13.04.2005. godine, oko 19,00 sati, dovezla se sa tada njenim suprugom oštećenikom Erdinom Hasanbegovićem njihovim vozilom u blizinu motela Ravno Rostovo, općina Bugojno, pa nakon što su izašli iz vozila i šetali, u namjeri da oštećenika liši života nagovorila ga da čučne, prišla mu s leđa, nagela mu glavu unatrag, spustila mu rol majicu, uzela nož dužine sječiva 13,5 cm i držeći ga u desnoj ruci, prethodno govoreći oštećeniku da zažmiri, stavila oštricu noža na prednji dio vrata oštećenika i zatim ga zarezala po vratu potiskujući i vukući sječivo ka unazad i udesno, usljed čega se oštećenik trznuo i svojom lijevom rukom uhvatio sječivo noža koje se pri tom slomilo, nanoseći oštećeniku laku tjelesnu ozljedu u vidu rezne rane prednje strane vrata, te ozljedu trećeg i četvrtog prsta lijeve ruke, koje ozljede su nastale usljed obrambene radnje oštećenika, 


čime je počinila kazneno djelo „ubojstvo“, u pokušaju, iz čl. 166. st. 1. KZ F BiH u svezi sa čl. 28. istog zakona,


pa je sud primjenom ranije navedene zakonske odredbe, te uz primjenu odredbi čl. 42, čl. 43, čl. 49. st. 1., čl. 50. točka b/ i čl. 51. st. 1. točka b/ KZ F BiH, a sve uz primjenu odredbe čl. 300. ZKP-a F BiH

O S U Đ U J E

na kaznu zatvora u trajanju od jedne /1/ godine.


Primjenom odredbe čl. 78. KZ F BiH optuženici Samiri Karadži se izriče mjera sigurnosti „oduzimanje predmeta“, od imenovane se oduzima slomljeni kuhinjski nož kao sredstvo koje je upotrijebljeno prilikom izvršenja kaznenog djela, pa se isti po pravomoćnosti presude ima uništiti.


Oštećeni Erdin Hasanbegović se sukladno odredbi čl. 212. st. 3. ZKP-a F BiH sa imovinsko-pravnim zahtjevom u cjelosti upućuje na parnicu.


Optuženica se temeljem odredbe čl. 202. st. 1. ZKP-a F BiH obvezuje na naknadu troškova kaznenog postupka u iznosu od 500,00 KM, kao i na naknadu troškova kaznenog postupka po osnovu paušala u iznosu od 50,00 KM, te je navedene troškove sudu dužna izmiriti u roku od mjesec dana računajući od dana pravomoćnosti presude. 

Zapisničar                                                                       Predsjednik vijeća – sudac

Bosa Zlatunić                                                                            Slavko Marić
“Dnevni avaz”, 20.04.2008.godine

Bugojanki godina  zatvora

POKUŠALA NOŽEM ZAKLATI MUŽA

Vrhovni sud Federacije BiH odbio je kao neosnovanu žalbu osuđene Samire Karadže iz Bugojna i potvrdio presudu Kantonalnog suda Novi Travnik, kojom je osuđena na godinu zatvora zbog pokušaja ubistva. Ovim je presuda Kantonalnog suda Novi Travnik postala pravomoćna.


Optužena Samira Karadža se 13.aprila 2005.godine oko 19 sati zajedno s tadašnjim njenim suprugom, oštećenim Erdinom Hasanbegovićem, dovezla njihovim vozilom u blizinu motela Ravno Rostovo, općina Bugojno. Nakon što su izašli iz vozila i šetali, u namjeri da ubije supruga, njagovorila ga je da čučne, prišla mu je sleđa, povukla mu glavu unazad, spustila mu rol majicu te uzela nož.


Pošto je oštećenom kazala da zažmuri, stavila mu je oštricu noža pod vrat i zatim ga zarezala, usljed čega se oštećeni trznuo i svojom lijevom rukom uhvatio sječivo nože koje se pri tome slomilo.


             Sud u Novom Travniku: Potvrđena presuda.









                                    K.K.

